
ԱՄՓՈՓԱԹԵՐԹ
«« ՏԱՐԵՑ ԵՎ (ԿԱՄ) ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԽՆԱՄՔԻ ՏՐԱՄԱԴՐՄԱՆ ԿԱՐԳԸ, ՊԱՅՄԱՆՆԵՐԸ, ՉԱՓՈՐՈՇԻՉՆԵՐԸ, ԱՋԱԿՑՈՒԹՅԱՆ ՔԱՐՏԻ ՁԵՎԸ ԵՎ ՏՐԱՄԱԴՐՎՈՂ ԳՈՒՄԱՐԻ ՉԱՓԸ ՍԱՀՄԱՆԵԼՈՒ, ՏԱՐԵՑ ԵՎ (ԿԱՄ) ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԽՆԱՄՔԻ ՏՐԱՄԱԴՐՈՒՄԸ ՄԵՐԺԵԼՈՒ ՀԻՄՔ ՀԱՆԴԻՍԱՑՈՂ ՀԻՎԱՆԴՈՒԹՅՈՒՆՆԵՐԻ ՑԱՆԿԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N 1112-Ն ԵՎ ՀՈԿՏԵՄԲԵՐԻ 29-Ի N 1292-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ առողջապահության նախարարություն
	25.05.2022 թ.

	
	/ԼՆ/02.2/12778-2022

	1.	քննարկվող Նախագծի շրջանակներում, ի թիվս այլնի, հաստատվում է տարեց և (կամ) հաշմանդամություն ունեցող անձանց մատուցվող խնամքի տրամադրման չափորոշիչները: Սակայն, Նախագծի նախաբանում նշված իրավանորմերում բացակայում է հղումը հիշյալ չափորոշիչները հաստատելու վերաբերյալ լիազորող նորմին: Հաշվի առնելով վերոգրյալը` առաջարկվում է վերանայել նշված լիազորող նորմերի շրջանակներում չափորոշիչները հաստատելու նպատակահարմարությունը:
	Չի ընդունվել։ «Սոցիալական աջակցության մասին» օրենքում համապատասխան լիազորող նորմը, ընդունվել է ՀՀ ազգային ժողովի կողմից։

	2. Նախագծի 2-րդ կետով հաստատվող` տարեց և (կամ) հաշմանդամություն ունեցող անձանց խնամքի տրամադրումը մերժելու հիմք հանդիսացող հիվանդությունների ցանկի (հավելված 3-րդ) 3-րդ կետից առաջարկվում է հանել «ինչպես նաև մանրէազատ տուբերկուլյոզ» բառերը, քանի որ Կառավարության 2001թ. դեկտեմբերի 27-ի թիվ 1286-Ն որոշմամբ հաստատված «Շրջապատի համար վտանգ ներկայացնող հիվանդությունների ցանկի» 2-րդ կետում նշված է` «տուբերկուլոզ (բոլոր ձևերը)», ինչից բխում է, որ մանրէազատ տուբերկուլոզը նույնպես ներառված է վերոհիշյալ ցանկում և այն առանձին նշելու անհրաժեշտություն չկա:
	Ընդունվել է։ Կետը խմբագրվել է։

	2. Նախագծի հավելված 1-ի 60-րդ կետում կիրառվում է «կլինիկալաբորատոր հետազոտություններ» ձևակերպումը: Մինչդեռ, «Բնակչության բժշկական օգնության և սպասարկման մասին» օրենքում և Կառավարության 2002 թվականի դեկտեմբերի 5-ի թիվ 1936-Ն որոշման մեջ նման ձևակերպում չի կիրառվում, ուստի` անհրաժեշտ է այն համատասխանեցնել գործող իրավակարգավորումներով սահմանվող ձևակերպումներին: Նույն դիտարկումը վերաբերում է նաև Նախագծի հավելված 2-ի 46-րդ կետում կիրառվող ձևակերպումներին:
	Ընդունվել է։ Կետերը խմբագրվել են։

	3. Նախագծի հավելված 1-ի 19-րդ կետի 1-ին ենթակետի «հոգեբուժական դիսպանսերի բժշկական քարտից» բառակապակցությունը փոխել «արտահիվանդանոցային հոգեբուժական օգնություն և սպասարկում իրականացնող հոգեբուժական կազմակերպության կողմից շարունակական (դիսպանսեր) հսկողության մեջ գտնվող հոգեկան առողջության խնդիր ունեցող անձի ամբուլատոր բժշկական քարտի» բառերով
	Ընդունվել է։ Ենթակետը խմբագրվել է։

	4. Նախագծի հավելված 2-ի 6-րդ կետը հստակեցման կարիք ունի, հաշվի առնելով, որ «մինչև 100 շահառու ունեցող շուրջօրյա խնամքի կենտրոններում»	բժշկական օգնության և սպասարկման տրամադրման համար նախատեսվում են հետևյալ հաստիքները` «պետ` բժշկական ծառայության», «բժիշկ (ըստ մասնագիտությունների և մասնագիտացումների)», «հոգեբույժ» և այդ պարագայում շուրջօրյա խնամքի կենտրոնը պետք է ունենա բժշկական օգնություն և սպասարկում իրականացնելու համար համապատասխան տեսակի լիցենզիա, իսկ 6-րդ կետում նշված «բուժկետի» պարագայում` որի  հագեցվածությունը հաստատված է Կառավարության 2002 թվականի դեկտեմբերի 5-ի թիվ 1936-Ն որոշման հավելված 1-ի 1.31.1. կետով`  կադրային հագեցվածությունը նախատեսում է միայն միջին բուժաշխատողի առկայություն:
	Ընդունվել է։ Կետերը խմբագրվել են։

	5. Հաշվի առնելով, որ գործող օրենսդրությամբ չի սահմանվում «առաջին օգնություն» հասկացությունը, որը կիրառվում է Նախագծի հավելված 2-ի 83-րդ կետի 2-րդ ենթակետում, առաջարկվում է հստակեցնել «առաջին օգնություն» հասկացության բովանդակությունը` հաշվի առնելով առաջին բժշկական օգնության` համապատասխան լիցենզիա ունեցող կազմակերպությունների կողմից մատուցման ենթակա լինելու հանգամանքը: Հարկ է նշել, որ բժշկական օգնությունն և սպասարկումը լիցենզավորման ենթակա գործունեություն է և այն իրականացնելու համար պարտադիր է համապատասխան լիցենզիայի առկայությունը։
	Ընդունվել է։ Անհրաժեշտ փոփոխություններն արված են։

	6. Նախագծի հավելված 3-ով հաստատվող ցանկի 3-րդ կետը առաջարկվում է շարադրել հետևյալ խմբագրությամբ.
«3. Մաշկային վարակիչ հիվանդություններ, շրջապատի համար վտանգ ներկայացնող հիվանդություններ, բացառությամբ ՄԻԱՎ վարակի և ոչ մանրէազատ տուբերկուլոզի»: ՄԻԱՎ վարակը և ոչ մանրէազատ տուբերկուլոզը չեն հանդիսանում կենցաղ-կոնտակտային շփումների կամ օդակաթիլային ճանապարհով տարածվող հիվանդություններ, ուստի այդ հիվանդություններն ունեցող տարեց կամ հաշմանդամություն ունեցող անձանց խնամքի տրամադրումը մերժելու անհրաժեշտություն չկա։
	Ընդունվել է։ Կետը խմբագրվել է։

	2. ՀՀ ֆինանսների նախարարություն
	30.05.2022 թ.

	
	01/8-3/9829-2022

	1. Ուսումնասիրելով Ձեր 18.05.2022թ. N ՄՆ/ՔՀ-5-1/13404-2022 գրությամբ ներկայացված «Տարեց և (կամ) հաշմանդամություն ունեցող անձանց մատուցվող խնամքի տրամադրման կարգը, պայմանները և չափորոշիչները սահմանելու, տարեց և (կամ) հաշմանդամություն ունեցող անձանց խնամքի տրամադրումը մերժելու հիմք հանդիսացող հիվանդությունների ցանկը հաստատելու, Հայաստանի Հանրապետության կառավարության 2015 թվականի սեպտեմբերի 25-ի N 1112-Ն և հոկտեմբերի 29-ի N 1292-Ն որոշումներում փոփոխություններ կատարելու և Հայաստանի Հանրապետության կառավարության 2007 թվականի մայիսի 31-ի N 730-Ն և 2015 թվականի դեկտեմբերի 17-ի N 1533-Ն որոշումներն ուժը կորցրած ճանաչելու մասին» ՀՀ կառավարության որոշման նախագիծը՝ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն։

	3. ՀՀ տարածքային կառավարման և ենթակառուցվածքների նախարարություն
	30.05.2022 թ.

	
	ԳՍ/15.2/13561-2022

	1. ՀՀ կառավարության «Տարեց և (կամ) հաշմանդամություն ունեցող անձանց մատուցվող խնամքի կարգը, պայմանները և չափորոշիչները սահմանելու, Հայաստանի Հանրապետության կառավարության 2015 թվականի սեպտեմբերի 25-ի N 1112-Ն և հոկտեմբերի 29-ի N 1292-Ն որոշումներում փոփոխություններ կատարելու և Հայաստանի Հանրապետության կառավարության 2007 թվականի մայիսի 31-ի N 730-Ն և 2015 թվականի դեկտեմբերի 17-ի N 1533-Ն որոշումներն ուժը կորցրած ճանաչելու մասին» որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություն և առաջարկություն չունի։
	Ընդունվել է ի գիտություն։

	4. ՀՀ մարդու իրավունքների պաշտպան
	31.05.2022 թ.

	
	01/01.5/2889-2022

	1. Նախագծով հաստատվող թիվ 1 հավելվածի 44-րդ կետում նախատեսված մերժման հիմքերը չեն բխում Օրենքի տրամաբանությունից և դրանց սահմանումը դուրս է գործադրի իրավասությունների շրջանակից: Նման կարգավորումների նախատեսման արդյունքում ստացվում է, որ անձին իրավունքի տրամադրումը մերժելու նոր՝ օրենքով չնախատեսված հիմքեր են սահմանվում ենթաօրենսդրական ակտի մակարդակով։
Գտնում ենք, որ վկայակոչված ձևակերպումը զուրկ է իրավական որոշակիությունից: Խնամքի տրամադրման համար դիմած անձը չի կարող նշված ձևակերպման հիման վրա կանխատեսել այն վարքագծի դրսևորումը, որի պայմաններում կկարողանա ակնկալել համապատասխան հետևանքների վրա հասնելը: Ավելի պարզ, խնամքի տրամադրման հիմքերի բավարարության գնահատումը լայն հասկացություն է և տարակերպ ընկալումների և մեկնաբանությունների տեղիք է տալիս, որպիսի պայմաններում հստակ չէ, թե ինչպիսի վարքագծի դրսևորումը կարող է հանգեցնել համապատասխան հետևանքների:
	Ընդունվել է։ Կետը խմբագրվել է՝ հղում անելով գործող օրենսդրությանը։

	2. Խնդրահարույց է նախագծով խնամքի իրավունք ունեցող անձանց նման սահմանափակ շրջանակի նախատեսումը, ինչով պայմանավորված շուրջօրյա խնամքի հաստատությունում խնամք ստանալու և կացարանում ժամանակավորապես բնակվելու հնարավորություններից զրկված են, այդ թվում նաև քրոնիկ ալկոհոլամոլություն կամ թմրամոլություն ունեցող անձինք: Գտնում ենք, որ նման կարգավորումների առկայության դեպքում խնամքի կարիք ունեցող անձանց նկատմամբ շարունակում է ցուցաբերվել տարբերակված մոտեցում։ 

	Չի ընդունվել։ Սույն նախագիծը հանդիսանում է նորմատիվ իրավական ակտ և չի կարող հակասել լիազորող նորմ տրամադրող օրենքից։

	5. ՀՀ արդարադատության նախարարություն
	28.06.2022

	
	01//28440-2022

	1. Անհրաժեշտ է Նախագծի 1-ին կետի 2-րդ ենթակետով սահմանվող չափորոշիչները սահմանել Նախագծի 1-ին կետի 1-ին ենթակետի հիման վրա հաստատվող N 1 հավելվածում, համապատասխանաբար՝ խմբագրելով նաև Նախագծի վերնագիրը, Նախագծի 6-րդ կետի 4-րդ ենթակետը և 9-րդ կետը, ինչպես նաև Նախագծի հավելված N 1-ի դրույթները, քանի որ չափորոշիչներն ըստ էության ներառվում են տարեց և (կամ) հաշմանդամություն ունեցող անձանց մատուցվող խնամքի տրամադրման կարգի և պայմանների մեջ:
	Չի ընդունվել։ «Սոցիալական աջակցության մասին» օրենքում համապատասխան լիազորող նորմը, ընդունվել է ՀՀ ազգային ժողովի կողմից։

	2. Անհրաժեշտ է հանել Նախագծի 3-րդ կետի 2-րդ ենթակետում նշված «5-րդ կետի 2-րդ ենթակետը,» բառերը:
	Ընդունվել է։

	3. Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման 1-ին կետի 7-րդ ենթակետի համաձայն՝ նվազագույն կենսաթոշակի չափը 28600 դրամն է: Հիմք ընդունելով վերոգրյալը՝ անհրաժեշտ է վերանայել Նախագծի 6-րդ կետի 2-րդ ենթակետում նշված «շուրջօրյա խնամքի կենտրոնում բնակվող աշխատանքային կենսաթոշակ ստանալու իրավունք չունեցող, ինչպես նաև մինչև 5000 դրամ կենսաթոշակ ստացող տարեց և (կամ) հաշմանդամություն ունեցող խնամք ստացող ծխող անձանցից յուրաքանչյուրին» բառերը, քանի որ, ըստ վերոնշյալ իրավանորմի դրույթների՝ նվազագույն կենսաթոշակի չափը չի կարող պակաս լինել 28600 ՀՀ դրամից:
	Ընդունվել է։ «Մինչև 5000 դրամ կենսաթոշակ ստացող» բառերից առաջ ավելացվել են «օրենսդրությամբ սահմանված կարգով» բառերը։ Դա պատճառաբանվում է նրանով, որ « Պետական կենսաթոշակների մասին» օրենքի 39-րդ հոդվածում նշվում է  բնակչության սոցիալական պաշտպանության հաստատություններում տրամադրվող կենսաթոշակի վճարման չափը, իսկ 2011 թվականի մայիսի 5-ի N 665-Ն որոշման 9-րդ հավելվածով նաև՝ կարգը, պայմանները և կենսաթոշակի նշանակման և վճարման վայր հանդիսացող կազմակերպությունները։

	4. Նախագծի 1-ին հավելվածի 3-րդ կետում սահմանվող վերոնշյալ իրավակարգավորման անհրաժեշտությունը փաստացի բացակայում է և անհրաժեշտ է հանել այդ կարգավորումը, քանի որ Նախագծի 1-ին հավելվածի 1-ին կետում հստակ սահմանված է այդ հավելվածով հաստատվող կարգի կարգավորման առարկան և գործողության ոլորտը, իսկ Հայաստանի Հանրապետության օրենսդրությամբ նախատեսված՝ խնամքի այլ կամ հետագայում ներդրվելիք նոր ծառայություններ տրամադրող կազմակերպությունների գործունեության և խնամքի տրամադրման հետ կապված հարաբերությունները հետագայում կկարգավորվեն այլ իրավական ակտերով:
	Ընդունվել է։

	5. Անհրաժեշտ է Նախագծի վերոնշյալ իրավակարգավորումը խմբագրել այնպես, որ անձը խնամք ստանալու համար տարածքային կենտրոն ներկայացնի անձնագիրը և բնակչության պետական ռեգիստրի տարածքային մարմնի հատկացրած հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանք, իսկ դրանց բացակայության դեպքում՝ սոցիալական քարտը կամ Հայաստանի Հանրապետության օրենսդրությամբ սահմանված կարգով տրամադրված սոցիալական քարտ չունենալու մասին տեղեկանք կամ նույնականացման քարտը: Հակառակ պարագայում ստացվում է, որ անձը կարող է ներկայացնել անձնագիր կամ բնակչության պետական ռեգիստրի տարածքային մարմնի հատկացրած հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանք, իսկ դրանց բացակայության դեպքում՝ սոցիալական քարտը կամ Հայաստանի Հանրապետության օրենսդրությամբ սահմանված կարգով տրամադրված սոցիալական քարտ չունենալու մասին տեղեկանք, եթե նա չունի նույնականացման քարտ:
	Ընդունվել է։ Կետը խմբագրվել է։

	6. Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է Նախագծի 1-ին հավելվածի 45-րդ կետում հստակ սահմանել խնամքի տրամադրում հայցող անձին տարածքային կենտրոնի կողմից խնամքի տրամադրումը մերժելու հիմքերը՝ բացառելով այնպիսի անորոշ իրավակարգավորումների սահմանումը, ինչպիսին է, օրինակ՝ «Հայաստանի Հանրապետության օրենսդրությամբ սահմանված այլ դեպքերում» կարգավորումը:
	Ընդունվել է։

	7. (խմբագրական թերություն, գրության մեջ նշված էր «8»)  Մասնավորապես՝ անհրաժեշտ է համարակալել Նախագծի 2-րդ հավելվածի  96-րդ կետի դրույթները:
	Ընդունվել է։ Կետը խմբագրվել է։

	6. ՀՀ Վարչապետի աշխատակազմ, իրավաբանական վարչություն
	06.10.2022

	
	02/11.4/32764-2022

	1. Նախագծի 5-րդ հոդվածի 1-ին ենթակետով նախատեսվում է ուժը կորցրած ճանաչել ՀՀ կառավարության 2007 թվականի մայիսի 31-ի N 730-Ն որոշումը, բացառությամբ 2-րդ, 3-րդ և 4-րդ հավելվածների, որոնք ուժը կորցնում են 2024 թվականի հունվարի 1-ից: Սակայն հարկ է նկատի ունենալ, որ «Նորմատիվ իրավական ակտերի մասին» ՀՀ օրենքի 36-րդ հոդվածի 6-րդ մասի համաձայն՝ նորմատիվ իրավական ակտերի գործողությունը դադարեցնելու վերաբերյալ կանոնները կիրառվում են նաև դրանց մասերի գործողությունների դադարեցման ժամանակ: Նորմատիվ իրավական ակտի մասի գործողության դադարեցումը չի հանգեցնում այդ նորմատիվ իրավական ակտի կամ դրա այլ մասերի գործողության դադարեցման, բացառությամբ այդ մասով հաստատված հավելվածի: Տվյալ դեպքում ստացվում է, որ վերոնշյալ որոշումն ուժը կորցրած ճանաչելը հանգեցնում է նաև տվյալ որոշմամբ հաստատված հավելվածների գործողության դադարեցման, որի պարագայում գտնում ենք, որ նախագծով առաջարկվող կարգավորումը չի բխում վերոնշյալ օրենքի կարգավորումներից։
	Ընդունվել է։ Ենթակետն ամբողջությամբ վերախմբագրվել է։

	2. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 5-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։ Ի սկզբանե վերնագիրը որոշելիս առաջնորդվել ենք «Նորմատիվ իրավական ակտերի մասին» օրենքի 12-րդ հոդվածի 5-րդ մասով, միաժամանակ, արտացոլելով բոլոր այն իրավական ակտերը, որոնց փոփոխությունները նախատեսվում են նախագծով, ինչը հեշտացնում է իրավական ակտի հետ աշխատանքը։ Այդ վերնագիրն արտացոլվել է նաև ՀՀ վարչապետի 2022 թվականի օգոստոսի 25-ի N 948-Ա որոշման մեջ, այդուհանդերձ, այժմ ենթարկվում է փոփոխության։

	7. ՀՀ վարչապետի աշխատակազմ, սոցիալական հարցերի վարչություն
	06.10.2022

	
	02/11.4/32764-2022

	1. Համաձայն «Սոցիալական աջակցության մասին» օրենքի 13-րդ հոդվածի 12-րդ մասի՝ խնամքի տրամադրման կարգը, պայմանները, չափորոշիչները, աջակցության քարտի ձևը և տրամադրվող գումարի չափը սահմանում է ՀՀ կառավարությունը: Ներկայացված նախագծով լիազորող նորմի շրջանակներում նախատեսվում է սահմանել միայն կարգը, պայմանները և չափորոշիչները, իսկ աջակցության քարտի ձևի և տրամադրվող գումարի չափի վերաբերյալ որևէ կարգավորում առկա չէ:






Միաժամանակ տեղեկացնում եմ, որ օրենքի լիազորող նորմի շրջանակներում ընդունվել է Կառավարության 24.10.2019թ. N 1459-Ն որոշումը, որը սակայն ներկայացված նախագծով ուժը չի կորցնում: Ստացվում է, որ օրենքի լիազորող նորմի շրջանակում ունենալու ենք խնամքի տրամադրման կարգը սահմանելու վերաբերյալ Կառավարության երկու որոշում:
	Ընդունվել է։ Նախագիծը խմբագրվել է, որոշման հատվածում լրացվել է կետ՝ հետևյալ բովանդակությամբ՝ «Սահմանել, որ աջակցության քարտը տրամադրվում է բանկային քարտի ձևով՝ տարեց և (կամ) հաշմանդամություն ունեցող անձանց տնային պայմաններում և սոցիալական հոգածության ցերեկային կենտրոնում խնամքի ծառայություններ ստանալու նպատակով՝ համաձայն սույն որոշման N 1 հավելվածի։ Աջակցության քարտով տրամադրվում է սույն որոշման հավելված 2-ի չափորոշիչներից բխող ֆինանսական միջոցներ՝ 1 շահառուին հասանելիք գումարի չափով՝ սույն որոշման 6-րդ կետի 3-րդ ենթակետի համաձայն»։ 
ՀՀ կառավարության 24.10.2019թ. N 1459-Ն որոշումը պարունակում է լիազորող նորմի ոչ ճիշտ հղում, այն ընդունվել է «Սոցիալական աջակցության մասին» օրենքի մեկ այլ հոդվածի հիմքով՝ 6-րդ հոդվածի 3.1-ին կետով, քանի որ հիմքում ընկած է ոչ թե խնամքի տրամադրման կարգը, այլ բացառապես այլ հանգամանք՝ արդեն իսկ գործող կարգից բխող պետական  վկայագրի ձևը, տրամադրման կարգից և պայմաններից։ Դրա հետ կապված նախարարությունը,  ՀՀ վարչապետի 2022 թվականի օգոստոսի 25-ի N 948-Ա որոշման հավելվածի 1-ին կետի համաձայն, նախագիծը կներկայացնի ՀՀ վարչապետի աշխատակազմ, իսկ այժմ՝ հոկտեմբերի 6-ի դրությամբ  ՄՆ/ՔՀ-5-2/25219-2022 գրությամբ ներկայացրել է ՀՀ արդարադատության նախարարություն՝ փորձագիտական եզրակացության։

	2.	 Որոշման նախագծի 7-րդ կետով ՀՀ աշխատանքի և սոցիալական հարցերի նախարարին և ՀՀ առողջապահության նախարարին հանձնարարվում է որոշումն ուժի մեջ մտնելուց հետո երկամսյա ժամկետում համատեղ հաստատել խնամքի տրամադրման համար դիմած տարեց և (կամ) հաշմանդամություն ունեցող անձի բժշկական քարտի ձևը։ Մինչդեռ օրենքով բացակայում է նման կարգավորում ընդունելու լիազորող նորմը:
	Ընդունվել է, կետը հանվել է։ Անհրաժեշտ իրավական ակտում, ինչպես և նախարարի այն հրամաններում, որոնք կարգավորում են տեխնիկական բնութագրերը և այլ ներքին փաստաթղթեր, կկատարվեն փոփոխություններ այն բանից հետո, երբ «Սոցիալական աջակցության մասին» օրենքում կդրվեն համապատասխան լրացուցիչ դրույթներ՝ ներքին օգտագործման իրավական ակտերին լիազորող նորմ սահմանելու համար։ ՀՀ արդարադատության նախարարության կողմից փորձագիտական եզրակացության տրամադրումից հետո օրենքի նախագիծը կներկայացվի ՀՀ վարչապետի աշխատակազմ։

	3. 	Որոշման նախագծի 8-րդ կետով ՀՀ աշխատանքի և սոցիալական հարցերի նախարարին հանձնարարվում է որոշումն ուժի մեջ մտնելուց հետո երկամսյա ժամկետում հաստատել տարեց և (կամ) հաշմանդամություն ունեցող անձանց խնամքի տրամադրման չափորոշիչների տեխնիկական բնութագրերը: Մինչդեռ օրենքով բացակայում է նման կարգավորում ընդունելու լիազորող նորմը:
Հաշվի առնելով վերոգրյալը՝ նախագիծն ամբողջությամբ ենթակա է վերանայման, քանի որ ներկայացված նախագծով սահմանված կարգավորումները չեն համապատասխանում օրենքով սահմանված լիազորող նորմերին:
	Ընդունվել է, կետը հանվել է։




